
        Հոդված 1. «Գովազդի մասին» Հայաստանի Հանրապետության 1996 թվականի ապրիլի 30–ի ՀՕ-55 օրենքի (այսուհետ՝ Օրենք) Օրենքի 26-րդ հոդվածը լրացնել հետևյալ բովանդակությամբ  1.1-րդ և 2.1-րդ կետերով.
«1.1 Համայնքի ղեկավարն իրավասու է, համաձայն Հայաստանի Հանրապետության գործող օրենսդրության, տուգանք կիրառել համայնքային կանոնների համապատասխան համայնքի տարածքում արտաքին գովազդ տեղադրելու թույլտվության պայմանների խախտման մասին իր ծանուցագրերի պահանջների կատարումից խուսափելու կամ ժամանակին չկատարելու համար,  ինչպես նաև համայնքում առանց արտաքին գովազդ տեղադրելու թույլտվության արտաքին գովազդ տեղադրելու համար: 
2.1. Գովազդատուները, գովազդ արտադրողները, գովազդակիրները սույն հոդվածի 1.1-րդ կետով նախատեսված խախտումների համար կրում են վարչական պատասխանատվություն: Այդ դեպքում համայնքի ղեկավարն իրավունք ունի նրանց նկատմամբ կիրառել տուգանք` նվազագույն աշխատավարձի մինչև 100-ապատիկի չափով: »
      Հոդված 2.  Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

